
 

 

REGULAMENTO DO CONSELLO DO SNEP DE GALICIA 

 

CAPÍTULO I. Composición e competencias. 

Artigo 1 

1. O Consello do SNEP de Galicia é o máximo órgano de dirección   entre 

congresos ordinarios. 

Está formado por dez membros elixidos directamente, en votación 

individual e segreda da afiliación, no Congreso. Tamén terán dereito a 

ter un membro neste Consello todos os centros que non o tivesen por 

elección do Congreso e teñan representantes dos traballadores por 

SNEP, así como, os que, non tendo esa representación, teñan un mínimo 

de catro afiliados ao sindicato. Ademais, formarán parte do Consello os 

membros da Executiva, con voz pero sen voto. 

2. O Consello reunirase ordinariamente 2 veces no ano a convocatoria da 

Executiva, que, igualmente, tramitará as convocatorias extraordinarias 

oportunas por propia iniciativa ou a instancia de 1/3 dos membros con 

dereito a voto do Consello. Unha das dúas reunións ordinarias será no 

último trimestre de cada ano. Nese Consello presentarase o peche 

económico do exercicio anterior e establecerá as pautas xerais en 

materia de negociación colectiva e de acción sindical, e aprobará  o 

Presuposto do Sindicato para o ano seguinte.  

 

Artigo 2 

Son competencias do Consello : 

a) Aprobar o seu regulamento de funcionamento. 

b) Convocar o Congreso e aprobar o regulamento para o período 

precongresual, tendo este último que contar co acordo de 2/3 dos membros 

asistentes. 

c) Definir as liñas básicas da negociación colectiva. Elaborar a documentación 

e as propostas que considere oportunas para someter á consideración do 

Congreso. 

d)Analizar cando menos unha vez ao ano a situación socioeconómica e 

sindical, e propor as orientacións xerais para a acción sindical no seguinte 

período. 



e) Aprobar o orzamento ordinario e, se é o caso, extraordinario, facendo un 

seguimento semestral da súa execución. 

f) Aprobar as cotas e as  condicións laborais dos liberados e liberadas.  

g) Adoptar as resolucións de urxencia que considere imprescindibles, que non 

contradigan as resolucións congresuais. 

h) En caso de resultar vacante o cargo de Secretario/a Xeral, o Consello 

deberá decidir por maioría de 2/3 a forma de substitución ata a realización do 

seguinte congreso. 

i)  Separar, por maioría absoluta dos seus membros, do seu cargo a calquera 

membro da  Executiva, incluída á persoa Secretaria xeral. O mesmo Consello 

deberá cubrir automaticamente a vacante xerada  Se a separación afecta á 

Secretaría Xeral ou a máis da metade dos membros da Executiva, o Consello 

procederá no acto a elixir unha Comisión Xestora e a convocar un Congreso 

Extraordinario para elixir unha nova  Executiva.  

 

 

CAPÍTULO II. Réxime de reunións e elaboración de actas 

Artigo 3 

1. O Consello  reunirase dúas veces ao ano, con carácter ordinario, e de 

maneira extraordinaria cando os asuntos a tratar así o recomenden. 

Será convocado pola Executiva que elaborará a Orde do Día, e remitirá 

os documentos a tratar, se é o caso. Os membros do Consello poderán 

propoñer á Executiva que se inclúan materias para tratar na Orde do 

Día da convocatoria. 

2.  A elaboración das actas das xuntanzas do Consello recaerá na persoa 

que faga ese labor na Executiva. 

 

CAPÍTULO III. Estructuras de Traballo  

    Artigo 4 

1. O Consello poderá crear  Comisións de traballo para abordar asuntos 

concretos co obxecto de elaborar informes e elevar propostas sobre 

previsións ou aspectos concretos de transcendencia para o Sindicato e 

as persoas traballadoras. 

2.  Os temas tratados e as conclusións do Consello serán comunicados sen 

demora pola  Executiva a todas as persoas afiliadas. 

 

 

 


